
Geroa Bai talde parlamentarioko foru parlamentari Mikel Asiain Torres jaunak, Legebiltzarreko Erregelamenduan xedatutakoaren babesean, honako mozio hau aurkezten du, Legebiltzarreko Osoko Bilkuran eztabaidatu eta bozkatzeko. Mozioaren jarraipena Industriako eta Enpresen Trantsizio Ekologiko eta Digitalerako Batzordeak eginen du.
Zioen azalpena
Datozen urteetarako plangintza elektrikoaren zirriborroak ez du jaso Nafarroak egindako eskarien zati handi bat, eta horrek erkidegoarentzat estrategikoak diren hainbat inbertsio-proiektu ez egitea ekar lezake.
Horrek, zalantzarik gabe, bereziki industriala den erkidego bat baztertzea dakar, non industriaren pisua BPGaren % 31 baino gehiago baita, eta, gainera, industria intentsiboa nabarmentzen baita.
Gai horiek, argi dago, ez dira kontuan hartu aipatutako plangintza elektrikoa idazterakoan, eta, beraz, Industria Departamentuak alegazioak prestatu eta aurkeztu behar izan ditu, bere eskaerak bigarren aldiz egiteko, eta horiek onartzea, edo ez, kasuko ministerioaren esku geratzen da.
Hori guztia dela-eta, honako erabaki proposamen hau aurkezten dugu:
1. Nafarroako Parlamentuak gobernu zentrala premiatzen du Sektore Elektrikoari buruzko abenduaren 26ko 24/2013 Legearen 4. artikulua (plangintza elektrikoa) alda dezan, lurraldearen araberako sailkapena elementu objektiboa –eta erabakigarria– izan dadin egin beharreko plangintzetan.
2.- Nafarroako Parlamentuak Gobernu zentrala premiatzen du 4. artikulu horren aldaketan elementu objektibagarri gisa sartzeko:
– Industriak autonomietako BPGan duen pisu portzentuala.
– Industria intentsiboak autonomia bakoitzeko industria osoan duen pisu portzentuala.

